Fréttabréf handís                                                                    2. árg., 1. tbl.
Gleðilegt ár! 
Ágætu félagar 
Þá hefur Fréttabréfið annan árgang sinn. Fræðslunefnd þakkar félagsmönnum viðtökurnar og góð orð og beinir því til félagsmanna að þeir komi boðum til hennar varðanir óskir um efni og umfjöllun í Fréttabréfinu. 
NÆSTI HÁDEGISFUNDUR   
Tíminn gengur sinn veg og starf okkar í handís heldur áfram. Næst á dagskránni er hádegisfundur fimmtudaginn 11. janúar n.k. Þá mun Ragnheiður hafa orðið í upphafi. Hún kallar efni sitt: Að hefja handleiðslu að námi loknu. Ef tími vinnst til ætlar hún einnig að koma inn á hlutverk og mörk í handleiðsluferlinu. Ekki er nokkur vafi að það verður bæði fróðlegt og skemmtilegt að hlusta á Ragnheiði og ekki síður að hittast á glænýju ári! 
JÁKVÆÐ NÁLGUN 
Þið sem eruð byrjuð að lesa ljósritin sem Benedicte Schilling sendi okkur um “Appreciative Inquiry” hafið væntanlega tekið eftir stuttum hnitmiðuðum setningum til hliðar við aðal textann. Á bls. 11 stendur t.d.: 
Share examples of what it feels like and looks like
to be treated with dignity and respect. 
Í leshring sem starfar innan handís (sá leshringur byrjaði reyndar á meðan á náminu stóð) kom fram sú hugmynd að nota þessa setningu sem umræðugrundvöll í upphafi hópvinnu. Slík hópvinna gæti verið af ýmsu tagi – bæði vinnuhópur í upphafi sérstaks starfsmannadags, þátttakendur á námskeiði eða hópur sem er að hefja handleiðslu saman. Orðin og umræðan sem þau skapa ættu að beina huga fólks að jákvæðum þáttum í samskiptum manna. En samkvæmt jákvæðri nálgun (appreciative inquiry) liggja lausnir í samskiptum manna ekki í því að velta sér upp úr vandamálunum heldur opna fyrir jákvæðar hugmyndir. Og nú er bara að þýða setninguna á ástkæra ilhýra. Tillögur óskast.

